
ਮੁੰਨ: ਹਜਾਮਤ

ਘਰੂੰ ਬਾਹਰ ਨਿਕਲੀ ਹਾਈ ਤੇ ਪਾਪ ਕੀਤਾ ਹਿੱਸ, ਸਿਰ ਮੁੰਨੋ ਹਿਸਦਾ।

(ਘਰੋਂ ਬਾਹਰ ਨਿਕਲੀ ਸੀ ਤੇ ਪਾਪ ਕੀਤਾ ਹੈਸ, ਇਹਦੇ ਸਿਰ ਦੀ ਹਜਾਮਤ ਕਰੋ) 

ਮੁੰਨਾ: ਪੌਣਾ/ਚਰਖੇ ਦਾ ਟੰਬਾ

ਚਰਖੇ ਦਾ ਮੁੰਨਾ ਪਵਾਵਣੈ ਤਾਂ ਮੁੰਨਾ ਸੇਰ ਗੁੜ ਡੇ।

(ਚਰਖੇ ਦਾ ਟੰਬਾਂ ਪੁਆਉਣਾ ਹੈ ਤਾਂ ਪੌਣਾ ਸੇਰ ਗੁੜ ਦੇ) 

ਮੁਨ੍ਹੇਰਾ: ਤੜਕਸਾਰ ਦਾ ਘੁਸ ਮੁਸਾ

ਹੁਣ ਸੰਮ ਪੋ, ਗਲਾਂ ਨਾ ਛੋਹ, ਮੁਨ੍ਹੇਰੇ ਜੁਲਣਾ ਹੇ।

(ਹੁਣ ਸੌ ਜਾ, ਗਲਾਂ ਨਾ ਛੇੜ, ਤੜਕਸਾਰ ਘੁਸਮੁਸੇ ਚਲਣਾ ਹੈ। 

ਮੁੰਨੀ ਥੰਮੀ/ਤੁਲ

ਲਿਫਦੀ ਪਈ ਹੈ ਝੱਗੀ, ਕਾਈ ਮੁੰਨੀ ਡਿਵਾਊਂ।

(ਝੁਗੀ ਲਿਫ ਰਹੀ ਹੈ, ਕੋਈ ਥੰਮੀ/ਤੁਲ ਦੁਆਈਏ) 

ਮੁਬਾਲਗਾ: ਭੁਲੇਖਾ

ਮੈਂ ਤਾਂ ਕੋਈ ਨਮ੍ਹ ਆਇਆ, ਕਾਈ ਮੁਬਾਲਗਾ ਲਗਾ ਹੇਈ।

(ਮੈਂ ਤਾਂ ਕੋਈ ਨਹੀਂ ਸੀ ਆਇਆ, ਕੋਈ ਭੁਲੇਖਾ ਲਗਾ ਹਈ) 

ਮੁਮਕਿਨ ਸੰਭਵ

ਮੁਮਕਿਨ ਹੈ, ਮੈਂਡਾ ਭਿਰਾ ਆਇਆ ਹੋਵੇ, ਮੈਂ ਨਹੀਂ।

(ਸੰਭਵ ਹੈ, ਮੇਰਾ ਭਰਾ ਆਇਆ ਹੋਵੇ, ਮੈਂ ਨਹੀਂ) 

ਮੁਰਸ਼ਿਦ ਗੁਰੂ 

ਤੈਕੂੰ ਜੋ ਮੁਰਸ਼ਿਦ ਧਾਰਿਐ, ਹੁਣ ਤੂੰ ਹੀ ਤਰੇਂਸੇ।

(ਤੈਨੂੰ ਜੋ ਗੁਰੂ ਧਾਰਿਆ ਹੈ, ਹੁਣ ਤੂੰ ਹੀ ਤਾਰੇਂਗਾ) 

ਮੁਰੀਦ: ਚੇਲਾ

ਮੁਰਸ਼ਿਦ ਖੁਣੋਂ, ਮੁਰੀਦਾਂ ਦਾ ਬਿਆ ਕੌਣ ਹੇ।

(ਗੁਰੂ ਬਿਨਾਂ ਚੇਲਿਆਂ ਦਾ ਹੋਰ ਕੌਣ ਹੈ) 

ਮੁਰਦਾਰ ਦੁਰਾਚਾਰੀ

ਹੋ ਮੁਰਦਾਰ ਡਿਸ ਪੋਵੇ ਤਾਂ ਮੈਂਡਾ ਤ੍ਰਾਹ ਨਿਕਲ ਵੈਂਦੈ।

(ਉਹੋ ਦੁਰਾਚਾਰੀ ਦਿਸ ਪਵੇ ਤਾਂ ਮੈਨੂੰ ਕਾਂਬਾ ਛਿੜ ਪੈਂਦਾ ਹੈ) 

ਮੁਲਖਈਆ: ਅਵਾਮ

ਤਾਨਾਸ਼ਾਹ ਹਕੂਮਤਾਂ ਅਗੂੰ ਮੁਲਖਈਆ ਉਠ ਖਲੋਸੀ।

(ਤਾਨਾਸ਼ਾਹ ਸਰਕਾਰਾਂ ਸਾਹਵੇਂ ਅਵਾਮ ਉਠ ਖੜਨਗੇ) 

ਮੁਲਾਮਤ: ਤਾੜਨਾ ਤੇ ਨਿਖੇਧੀ

ਅਦਾਲਤ ਨੇ ਪੁਲਿਸ ਦੀ ਲਾਪਰਵਾਹੀ ਪਿਛੂੰ ਮੁਲਾਮਤ ਕੀਤੀ।

(ਅਦਾਲਤ ਨੇ ਪੁਲਿਸ ਦੀ ਲਾਪਰਵਾਹੀ ਪਿਛੇ ਤਾੜਵੀਂ ਨਿਖੇਧੀ ਕੀਤੀ) 

ਮੁਵਾਦ: ਕਚ ਲਹੂ ਤੇ ਪਸ

ਚੀਰ ਫਾੜ ਕਰਕੇ ਸਾਰਾ ਮੁਵਾਦ ਕਢਣਾ ਪੋਸੀ। 

(ਚੀਰਾ ਦੇ ਕੇ ਸਾਰਾ ਕਚਲਹੂ ਤੇ ਪਾਕ ਕਢਣੇ ਪੈਣਗੇ)

